Նախագիծ

------------------

Արձանագրային

«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱԱՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՍԱՀՄԱՆԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» 

ՀՀ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ՄԱՍԻՆ

------------------------------------------------------------------------------------------------------------------------

Հավանություն տալ «Առեվտրի և ծառայությունների մասին» Հայաատանի Հանրա​պե​տության օրենքում լրացումներ կատարելու մասին» և «Պետական սահմանի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի փաթեթին և դրանք սահմանված կարգով ներկայացնել ՀՀ Ազգային ժողով:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՕՐԵՆՔ
«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱԱՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Առևտրի և ծառայությունների մասին» Հայաստանի Հանրապետության 2004 թվականի նոյեմբերի 24-ի NՀՕ-134-Ն օրենքի (այսուհետ` Օրենք) 3.1-րդ հոդվածը լրացնել նոր 1.1-րդ մասով ` հետևյալ բովանդակությամբ.

«1.1 «Պետական սահմանի մասին» Հայաստանի Հանրապետության օրենքին համապատասխան սահմանային շերտում արգելվում է լիցենզիավորման ենթակա առևտրի իրականացման վայրի կազմակերպման գործունեությունը:»:

Հոդված 2. 1. Սույն Օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

2. Հայաստանի Հանրապետության օրենսդրությամբ սահմանված կարգով ստացված առևտրի իրականացման վայրի կազմակերպման գործունեության լիցենզիաների գործողությունը սույն Օրենքն ուժի մեջ մտնելուց հետո` վեց ամիս հետո համարվում է դադարեցված:

3. Լիցենզիայի համար վճարված տարեկան պետական տուրքի գումարի վերահաշվարկ և վերադարձ կատարվում է միայն մինչև սույն Օրենքն ուժի մեջ մտնելուն նախորդող ժամանակաշրջանում վերջին վճարման ժամկետ ունեցող տարեկան հերթական պետական տուրքի մասով:
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ՊԵՏԱԿԱՆ ՍԱՀՄԱՆԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Պետական սահմանի մասին» Հայաստանի Հանրապետության 2001 թվականի նոյեմբերի 20-ի N ՀՕ-265 օրենքի (այսուհետ` օրենք ) 23-րդ հոդվածը լրացնել հետևյալ բովանդակությամբ նոր հինգերորդ մասով. 

«Սահմանային շերտում տնտեսական գործունեություն իրականացնելու համար ՀՀ օրենքներով կարող են սահմանվել այլ պայմաններ, պահանջներ և սահմանափակումներ:»:

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից 6 ամիս հետո:
ՀԻՄՆԱՎՈՐՈՒՄ
«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱԱՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՍԱՀՄԱՆԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ
1. Անհրաժեշտությունը

Առևտրի և ծառայությունների ոլորտի կարգավորում, մասնավորապես` պետական սահմանի պաշտպանության իմաստով` Հայաստանի Հանրապետության սահմանային շերտում գործունեության մասով: 

Ընթացիկ իրավիճակը և խնդիրները
ՀՀ սահմանի պաշտպանության ապահովման  տեսանկյունից ելնելով ռիսկային գործոններ է պարունակում   Հայաստանի Հանրապետության սահմանային շերտում առևտրի իրականացման վայրի կազմակերպման գործունեության թույլատրումը: 

Առևտրի իրականացման վայրի կազմակերպման գործունեության լիցենզավորման գործընթացում  դժվարություններ են առաջանում սահմանային շերտում կազմակերպվող շուկաներին պահանջների ներկայացման մասով, մասնավորապես` աշխատանքային ռեժիմի սահմանման և պահպանման, սահմանային անցակետերի ռիթմիկ աշխատանքի, ինչպես նաև ազգային անվտանգության պաշտպանության պահանջների ապահովման մասով: 

Ինչպես ցույց է տալիս ՀՀ սահմանային շերտում ժամանակին գործունեություն իրականացրած և գործունեությունը դադարեցրած շուկաների փորձը (Բագրատաշեն և այլն) այդ տարածքներում առևտրի իրականացման վայրի կազմակերպման գործունեությունը արդարացված չէ:

Խնդրի կարգավորման նպատակով  համապատասխան լրացում է կատարվել նաև «Պետական սահմանի մասին» ՀՀ օրենքում:

Տվյալ բնագավառում իրականացվող քաղաքականությունը
Առևտրի և ծառայությունների ոլորտի կարգավորում, սպառողների, տնտեսավարող սուբյեկտների իրավունքների պաշտպանության բարելավում, ՀՀ սահմանի պաշտպանություն:

Կարգավորման նպատակը և բնույթը
Բնույթը` օրենսդրական, նպատակը ոլորտի կարգավորում:

 Նախագծի մշակման գործընթացում ներգրավված ինստիտուտները և անձիք
Պետական կառավարման շահագրգիռ մարմիններ:

2. Ակնկալվող արդյունքը

ՀՀ պետական սահմանի պաշտպանության և մաքսային անցակետերի անխաթար աշխատանքներին  նպաստում:

3. Այլ տեղեկություններ (եթե այդպիսիք առկա են)
Բացակայում են:

ՏԵՂԵԿԱՆՔ
«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱԱՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՍԱՀՄԱՆԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ՕՐԵՆՔՆԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» և «Պետական սահմանի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների փաթեթի ընդունմամբ այլ օրենքների ընդունման անհրաժեշտություն չի առաջանում:

ԵԶՐԱԿԱՑՈՒԹՅՈՒՆ
«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱԱՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՍԱՀՄԱՆԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ
«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» և «Պետական սահմանի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի փաթեթի ընդունմամբ պետական բյուջեի եկամուտների էական նվազեցում կամ ծախսերի էական ավելացում չի առաջանա:

ԱՄՓՈՓԱԹԵՐԹ
«Պտական սահմանի մասին» Հայաստանի Հանրապետության օրենքում լրացում կատարելու մասին», «Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծի վերաբերյալ շահագրգիռ մարմինների դիտողությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ առողջապահության նախարարություն
ԴԴ/3919-14

25.04.2014թ.
	Ազդեցության գնահատական
	
	

	2.
	ՀՀ աշխատանքի և սոցիալական հարցերի նախարարություն
ԱԱ/ՀՄ-2-2/2676-14
25.04.2014թ.
	Ազդեցության գնահատական
	 
	

	3.
	ՀՀ բնապահպանության նախարարություն 1/01.2/10858-14
23.04.2014թ.
	Ազդեցության գնահատական

Միաժամանակ հայտնում եմ, որ ՀՀ բնապահպանության նախարարությունը վերոնշյալ
օրենքների նախագծերի վերաբերյալ առաջարկություններ և առարկություններ չունի: 


	
	

	4.
	ՀՀ ԿԱՊԵԿ

01/3-4/4671-14
18.04.2014թ.
	Ի կատարումն ՀՀ վարչապետի 15.04.2014թ. N02/23.6/5412-14 հանձնարարականի, հայտնում եմ.

«Առևտրի և ծառայությունների մասին» Հայաատանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի 2-րդ հոդվածի 3-րդ մասն առաջարկում եմ շարադրել հետևյալ խմբագրությամբ.

«Լիցենզիայի համար վճարված տարեկան պետական տուրքի գումարի վերահաշվարկ և վերադարձ կատարվում է միայն մինչև սույն Օրենքն ուժի մեջ մտնելուն նախորդող ժամանակաշրջանում վերջին վճարման ժամկետ ունեցող տարեկան հերթական պետական տուրքի մասով:»:
	Առաջարկությունն ընդունվել է:


	Նախագծի 2-րդ հոդվածի 3-րդ մասը խմբագրվել է:

	5.
	ՀՀ ֆինանսների նախարարություն

4/6.2-2/6523-14
29.04.2014թ.
	ԵԶՐԱԿԱՑՈՒԹՅՈՒՆ
«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» և «Պետական սահմանի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի լրամշակված տարբերակի` բյուջետային բնագավառում կարգավորման ազդեցության գնահատման վերաբերյալ
«Առևտրի և ծառայությունների մասին» Հայաստանի Հանրապետության օրենքում լրա​ցումներ կատարելու մասին» և «Պետական սահմանի մասին» Հայաստանի Հան​րա​պե​տու​թյան օրենքում լրացում կատարելու մասին» ՀՀ օրենքների նախագծերի լրամշակված տար​բերակով առաջարկվող փոփոխությունները նպատակաուղղված են առևտրի և ծառա​յու​թյունների ոլորտի կարգավորմանը, ՀՀ սահմանի պաշտպանությանը:
«Առևտրի և ծառայությունների մասին» Հայաստանի Հանրապետության օրենքում լրա​ցումներ կատարելու մասին» ՀՀ օրենքնի նախագծով առաջարկվում է «Պետական սահ​մանի մասին» ՀՀ օրենքին համապատասխան` սահմանային շերտում արգելել լիցեն​զա​վոր​ման ենթակա առևտրի իրականացման վայրի կազմակերպման գործունեությունը, իսկ լիցեն​զիայի համար վճարված  տարեկան պետական տուրքի գումարի վերահաշվարկ  և վերա​դարձ կատարել միայն մինչև նշված օրենքի ուժի մեջ մտնելու ժամկետն ընդ​գրկող ժամանակահատվածում կատարված տարեկան տուրքի վերջին վճարման  համար:

Հաշվի առնելով վերոգրյալը` հայտնում ենք, որ «Պետական սահմանի մասին» Հայաս​տանի Հանրապետության օրենքում լրացում կատարելու մասին» ՀՀ օրենքի նախա​գծի ընդունումը պե​տական բյու​ջեի ծախսերի և եկամուտների վրա կունենա չեզոք ազդե​ցու​թյուն, իսկ «Առևտրի և ծառայությունների մասին» Հայաստանի Հանրապետության օրենքում լրա​ցումներ կատարելու մասին» ՀՀ օրենքի նախագծի ընդունումը ՀՀ պե​տական բյու​ջեի ծախ​սերի վրա կունենա չեզոք, իսկ եկամուտների վրա` բացասական ազդե​ցու​թյուն:
	
	

	5.
	ՀՀ ֆինանսների նախարարություն

1/6.2-2/6088-14
18.04.2014թ.
	1. «Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածով կատարվող լրացմամբ սահմանային շերտում արգելվում է լիցենզավորման ենթակա առևտրի իրականացումը: Միաժամանակ «Պետական սահմանի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածի լրացմամբ նախատեսվում է, որ սահմանային շերտում տնտեսական գործունեություն իրականացնելու համար ՀՀ օրենքներով կարող են սահմանվել այլ պայմաններ և պահանջներ: «Առևտրի և ծառայությունների մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծով ներկայացված լրացումը, ըստ էության, տնտեսական որոշակի տեսակի գործունեության` մասնավորապես, լիցենզավորման ենթակա առևտրի իրականացման արգելք է (սահմանափակում), այլ ոչ թե պայման կամ պահանջ: Հետևաբար, առաջարկում ենք «Պետական սահմանի մասին» ՀՀ օրենքում լրացում կատարելու մասին» ՀՀ օրենքի նախագծի 1-ին հոդվածում «պայմաններ և պահանջներ» բառերը փոխարինել «պայմաններ, պահանջներ և սահմանափակումներ» բառերով:

2. «Առևտրի և ծառայությունների մասին» Հայաստանի Հանրապետության օրենքում լրա​ցում կատարելու մասին» ՀՀ օրենքի նախագծի 2-րդ հոդվածով սահմանվող դրույթները գտնում ենք, որ պետք է վերաբերեն «Առևտրի և ծառայությունների մասին» Հայաստանի Հան​րապետության օրենքում լրացում կատարելու մասին» ՀՀ օրենքի նախագծին, այլ ոչ թե «Առևտրի և ծառայությունների մասին» ՀՀ օրենքին: Հետևաբար, առաջարկում ենք նշված նախա​գծի 2-րդ հոդվածից հանել «Օրենքի 19-րդ հոդվածը լրացնել 8-րդ մասով հետևյալ բովան​դակությամբ.» բառերը:
	Առաջարկությունն ընդունվել է:
Առաջարկությունն ընդունվել է:


	1-ին հոդվածում «պայմաններ և պահանջներ» բառերը փոխարինվել են « պայմաններ, պահանջներ և սահմանափակումներ»

բառերով:

Նախա​գծի 2-րդ հոդվածից հանվել են «Օրենքի 19-րդ հոդվածը լրացնել 8-րդ մասով հետևյալ բովան​դակությամբ.» բառերը:

	6.
	ՀՀ տարածքային կառավարման նախարարություն
01/16/2350-14
08.05.2014թ.
	Քննարկելով «Պետական սահմանի մասին» Հայաստանի Հանրապետության օրենքում լրացում կատարելու մասին», «Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերը, հայտնում ենք, որ ՀՀ տարածքային կառավարման նախարարության իրավասությունների շրջանակում նախագծերի վերաբերյալ առաջարկություններ և առարկություններ չկան: Միաժամանակ հայտնում ենք, որ նախագծերի նպատակահարմարության տեսանկյունից կարևորում ենք ՀՀ ֆինանսների նախարարության դիրքորոշումը:


	
	

	7.
	ՀՀ արդարադատության նախարարություն

01/3048-14
12.05.2014թ.
	«Պետական սահմանի մասին» Հայաստանի Հանրապետության օրենքում լրացում կատարելու մասին» և «Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների լրամշակված նախագծերի վերաբերյալ պետական փորձագիտական եզրակացություն

1. Օրենքների նախագծերը (այսուհետ՝ նախագծեր) համապատասխանում են Հայաստանի Հանրապետության Սահմանադրությանը:


2. Նախագծերը համապատասխանում են հավասար իրավաբանական ուժ ունեցող իրավական այլ ակտերի դրույթներին: 
3.  Նախագծերում իրավական այլ ակտերի նորմերի անհարկի կրկնություններ առկա չեն:

4. Իրավական ակտերում համապատասխան լրացումներ կատարելու անհրաժեշտությունն առկա է: 

5. Նախագծերում անհրաժեշտ բոլոր հարցերը կարգավորված են:
6. Նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:
7.  Օրենսդրական տեխնիկայի կանոնները պահպանված են: 
	
	

	8.
	ՀՀ էկոնոմիկայի նախարարություն
	Ազդեցության գնահատական

 ԷԿՈՆՈՄԻԿԱՅԻ ՆԱԽԱՐԱՐ                                                                           ԿԱՐԵՆ ՃՇՄԱՐԻՏՅԱՆ

